
ᐆᒪᔪᓕᕆᔨᕐᔪᐊᑦ ᓯᕗᕐᖓᒍᑦ ᓈᓚᑦᑎᑦᓯᓂᐅᑉ ᐅᖄᓚᐅᑎᒃᑯᑦ 
ᑲᑎᒪᓂᖏᑦ 
ᓯᕗᕐᖓᒍᑦ ᓈᓚᑦᑎᑦᓯᓂᐅᑉ ᐅᖄᓚᐅᑎᒃᑯᑦ ᑲᑎᒪᓂᖅ ᓄᓇᕗᑦᒥ ᓇᓄᕐᓂᒃ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᒍᑦ ᐄᑉᕆᓕ 26, 2018 
 
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᓯᕗᕐᖓᒍᑦ ᓈᓚᑦᑎᑦᓯᓂᐅᑉ ᐅᖄᓚᐅᑎᒃᑯᑦ ᑲᑎᒪᓂᖅ 
ᓄᓇᕗᑦᒥ ᓇᓄᕐᓂᒃ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᒍᑦ 
ᑎᓴᒻᒥᖅ, ᐄᑉᕆᓕ 26, 2018 
ᐆᒪᔪᓕᕆᔨᕐᔪᐊᑦ ᐊᒻᒪᓗ ᐊᓯᖏᑦ ᐱᖃᑕᐅᔪᑦ/ᓈᓚᒋᐊᕐᓯᒪᔪᑦ 
ᐆᒪᔪᓕᕆᔨᕐᔪᐊᑦ 

• ᑖᓂᐊᓪ ᓯᐅᑦᓴᒃ  ᐃᑦᓯᕙᐅᑕᐅᑲᐃᓐᓇᕐᑐᖅ 
• ᔭᐃᓴᓐ ᐊᕿᐊᕈᖅ  ᐊᐅᓚᑦᓯᔨ ᐊᓪᓚᒡᕕᒃᒥ 
• ᒪᐃᑯᓪ ᑎ’ᐃᓴ  ᒪᓕᒐᓕᕆᔨ 
• ᑲᐃᐅᓪ ᕆᑦᓯ  ᓇᔪᒐᕐᓂᒃ ᐊᒻᒪᓗ ᐆᒪᔪᕐᓂᒃ ᐊᑦᑕᓇᕐᑐᒥᑦᑐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ 
• ᐄᕕ ᐊᒪᕈᐊᓕᒃ  ᑐᓵᔨ 

 
ᐊᓯᖏᑦ ᐱᖃᑕᐅᔪᑦ/ᓈᓚᒋᐊᕐᓯᒪᔪᑦ 

• ᔭᐃᒥᓯ ᕿᓪᓚᖅ  ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ 
• ᔭᐃᓴᓐ ᒥᑭ  ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ 
• ᒪᐃᑯᓪ ᕘᕐᒐᓴᓐ  ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ 
• ᖁᕕᖅ ᓇᑦᓯᖅ  ᑭᕙᓪᓕᖅᒥ ᐆᒪᔪᓕᕆᔩᑦ ᑲᑎᒪᔨᖏᑦ 
• ᐃᔪᕋ ᒍᕇᓐᔅ  ᑭᕙᓪᓕᖅᒥ ᐆᒪᔪᓕᕆᔩᑦ ᑲᑎᒪᔨᖏᑦ 
• ᐄᒪ ᖃᒡᒍᑕᖅ  ᕿᑎᖅᒥᐅᓂ ᐆᒪᔪᓕᕆᔩᑦ ᑲᑎᒪᔨᖏᑦ 
• ᔫ ᐋᓯᕙᒃ  ᕿᑎᖅᒥᐅᓂ ᐆᒪᔪᓕᕆᔩᑦ ᑲᑎᒪᔨᖏᑦ 
• ᐹᓪ ᐃᕐᖓᐅᑦ  ᓄᓇᕗᑦ ᑐᙵᕕᒃ ᑎᒥᖓᑦ 
• ᕋᐃᒪᓐ ᒨᕐᓱᕐ  ᓄᓇᕗᑦ ᑐᙵᕕᒃ ᑎᒥᖓᑦ 
• ᐲᑕ ᑭᑦ   ᒥᕐᖑᐃᓯᕐᕕᓕᕆᔩᑦ ᑲᓇᑕᒥ 
• ᒫᒃ ᑎᒃ   ᒐᕙᒪᓐᑯᑦ ᓄᓇᕗᑦᒥ 
• ᕌᑉ ᕼᐋᕐᒧᕐ  ᒐᕙᒪᓐᑯᑦ ᓄᓇᕗᑦᒥ 
• ᑐᕆᑲᔅ ᒋᓯᖕ  ᒐᕙᒪᓐᑯᑦ ᓄᓇᕗᑦᒥ 
• ᓵᒻ ᐊᐃᕗᕐᓴᓐ  ᐊᕙᑎᓕᕆᔩᑦ ᐊᒻᒪᓗ ᓯᓚᐅᑉ ᐊᓯᔾᔨᕐᓂᖓᓂᒃ ᑲᒪᔩᑦ ᑲᓇᑕᒥ 
• ᓗᐊᕆᓐ ᓯᒪᒃ  ᐊᕙᑎᓕᕆᔩᑦ ᐊᒻᒪᓗ ᓯᓚᐅᑉ ᐊᓯᔾᔨᕐᓂᖓᓂᒃ ᑲᒪᔩᑦ ᑲᓇᑕᒥ 
• ᔮᓂᔅ ᑐᕇᓄᕐ  ᐃᓄᓕᕆᔨᑐᖃᒃᑯᑦ ᑲᓇᑕᒥ 
• ᐃᐅᕆᓐ ᑮᓇᓐ  ᓯᓚᕐᔪᐊᖅᒥ ᐆᒪᔪᓕᕆᔩᑦ 

ᓯᕗᕐᖓᒍᑦ ᓈᓚᑦᑎᑦᓯᓂᐅᑉ ᐅᖄᓚᐅᑎᒃᑯᑦ ᑲᑎᒪᓂᖅ ᓄᓇᕗᑦᒥ ᓇᓄᕐᓂᒃ 
ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᒍᑦ 
 

ᖃᐅᔨᒃᑲᐃᒍᑏᑦ ᐊᒻᒪ,ᓗ ᒪᑐᐃᕐᑎᓪᓗᒍ ᐅᖃᐅᓯᑦᓴᑦ 

ᔭᐅᓴᓐ ᐊᕿᐊᕈᖅ, ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂ (ᐆᒪᔪᓕᕆᔨᕐᔪᐊᑦ) ᐊᐅᓚᑦᓯᔨ ᐊ2ᓪᓚᒡᕕᒃᒥ 
ᑐᙵᓱᖁᔨᓚᐅᕐᐳᖅ ᐱᖃᑕᐅᔪᓂᒃ ᐅᖄᓚᐅᑎᒃᑯᑦ.  ᐊᐅᓚᑦᓯᔨ ᐊᓪᓚᒡᕕᒃᒥ ᐊᐱᕆᓚᐅᕐᐳᖅ ᖃᓄᐃᙱᒻᒪᖔᑦ 
ᓂᐱᓕᐅᕐᓗᒍ ᐅᖄᓚᐅᑎᒃᑯᑦ ᑲᑎᒪᓂᖅ.  ᐱᑕᖃᓚᐅᙱᑦᑐᑦ ᓈᒻᒪᓴᙱᒍᑎᓂᒃ. 

ᑖᓂᐅᓪ ᓯᐅᑦᓴᒃ, ᐆᒪᔪᓕᕆᔨᕐᔪᐊᓂ ᐃᑦᓯᔭᐅᑕᐅᑲᐃᓐᓇᕐᑐᖅ, ᑐᑦᓯᐊᓚᐅᕐᐳᖅ ᒪᑐᐃᕐᓯᒍᒻᒥᒃ ᐊᒻᒪᓗ ᑐᓴᕐᑎᑦᑐᒋ2ᑦ 
ᐱᖃᑕᐅᔪᑦ ᑐᓵᔨᑕᖃᕆᐊᖓ, ᓯᕗᕐᖓᒍᑦ ᐊᐱᕆᓂᕐᒥ ᐃᓘᓐᓇᖏᓐᓂᒃ ᐱᖃᑕᐅᔪᓂᒃ ᖃᐅᔨᒃᑲᐅᑎᖁᓪᓗᒋᑦ, 
ᑭᓇᐅᒻᒪᖔᕐᒥᒃ ᐊᒻᒪᓗ ᑭᒃᑯᓐᓄᑦ ᑭᒡᒐᐅᒻᒪᖔᕐᒥᒃ.  ᓇᓗᓇᐃᔭᓕᕐᑐᓂᐅᒃ ᑲᑎᒪᓂᖅ ᐃᒫᒃ ᐊᐅᓚᑦᓯᔨ ᐊᓪᓚᒡᕕᒃᒥ ᐊᒻᒪᓗ 
ᐆᒪᔪᓕᕆᔨᕐᔪᐊᓂ ᒪᓕᒐᓕᕆᔨ, ᒪᐃᑯᓪ ᑎ’ᐃᓴ, ᓇᓗᓇᐃᔭᐃᓂᐊᕐᒪᑎᒃ ᐆᒪᔪᓕᕆᔨᕐᔪᐊᑦ ᖃᓄᐃᓕᖓᒍᑎᖓᓂᒃ ᐊᒻᒪᓗ 
ᑎᒥᐅᔪᑦ ᐱᕕᑦᓴᖃᓚᖓᒻᒪᑕ ᑭᐅᓂᕐᒥᒃ ᑭᖑᓕᕇᓪᓗᑎᒃ.  ᕿᑭᖅᑖᓗᒃᒥ, ᑭᕙᓪᓕᖅᒥ, ᕿᑎᖅᒥᐅᓂ, ᓄᓇᕗᑦ ᑐᙵᕕᑦ 
ᑎᒥᖓᑦ (ᑐᙵᕕᒃᑯᑦ), ᒐᕙᒪᓐᑯᑦ ᓄᓇᕗᑦᒥ − ᐱᓕᕆᒡᕕᖓᑦ ᐊᕙᑎᓕᕆᔩᑦ (ᓄᓇᕗᑦᒥ  ᐊᕙᑎᓕᕆᔩᑦ), ᐊᕙᑎᓕᕆᔩᑦ 
ᐊᒻᒪᓗ ᓯᓚᐅᑉ ᐊᓯᔾᔨᕐᓂᖓᓂᒃ ᑲᒪᔩᑦ ᑲᓇᑕᒥ (ᑲᓇᑕᒥ ᐊᕙᑎᓕᕆᔩᑦ), ᒥᕐᖑᐃᓯᕐᕕᓕᕆᔩᑦ ᑲᓇᑕᒥ (ᒥᕐᖑᐃᓯᕐᕕᓕᕆᔩᑦ), 
ᓯᓚᕐᔪᐊᖅᒥ ᐆᒪᔪᓕᕆᔩᑦ ᐊᒻᒪᓗ ᐃᓄᓕᕆᔨᑐᖃᒃᑯᑦ ᑲᓇᑕᒥ (ᐃᓄᓕᕆᔨᑐᖃᒃᑯᑦ). 

ᐆᒪᔪᓕᕆᔨᕐᔪᐊᑦ ᖃᓄᐃᓕᖓᒍᑎᖏᑦ 

ᐆᒪᔪᓕᕆᔨᕐᔪᐊᓂ ᐊᐅᓚᑦᓯᔨ ᐊᓪᓚᒡᕕᒃᒥ ᐅᖃᓚᐅᕐᐳᖅ ᐃᒫᒃ: 

• ᒐᕙᒪᓐᑯᑦ ᐃᑉᐱᒋᔭᖃᕐᒪᑕ ᑐᓴᕐᕕᖃᕋᓱᐊᕐᓂᕐᒥᒃ ᐊᒻᒪᓗ ᒐᕙᒪᓐᑯᑦ ᓄᓇᕗᑦᒥ ᑲᒪᓯᒪᔪᑦ ᒪᒡᕈᐊᑎᕐᑐᑎᒃ 
ᑐᓴᕐᕕᖃᕋᓱᐊᕐᓂᕐᓂᒃ ᐱᓪᓗᒍ ᓄᓇᕗᑦᒥ ᓇᓄᕐᓂᒃ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᒍᑦ. 

• ᐆᒪᔪᓕᕆᔨᕐᔪᐊᑦ ᐃᓱᒫᓗᒍᑎᖃᙱᑦᑐᑦ ᑐᓴᕐᕕᖃᕋᓱᐊᕐᓂᕐᒧᑦ ᑲᒪᒋᔭᒥᒃ ᐊᒻᒪᓗ ᐃᓱᒫᓗᒍᑎᓂᒃ ᐅᖃᕐᓯᒪᔪᖃᕋᓂ 
ᓇᓪᓕᐊᓐᓂᑐᐃᓐᓇᖅ ᑲᒪᖃᑕᓂᒃ. 

• ᒐᕙᒪᓐᑯᑦ ᓄᓇᕗᑦᒥ ᑐᓂᓯᓚᐅᕐᑐᑦ ᑐᑦᓯᕋᐅᑎᒥᓂᒃ ᐃᓱᒪᓕᐅᕈᒻᒧᑦ ᑕᐃᑲᓂ ᒫᑦᓯ 2017 ᑲᑎᒪᔩᑦ ᑲᑎᒪᑎᓪᓗᒋᑦ. 
• ᐆᒪᔪᓕᕆᔨᕐᔪᐊᑦ ᐋᖀᓚᐅᕐᑐᑦ ᐃᓱᒪᓕᐅᕈᒻᒥᒃ ᐊᑐᕈᒪᓪᓗᒍ ᑕᑯᓐᓇᖃᑎᒌᓪᓗᓂ ᑭᒃᑯᓕᒫᓂᒃ ᓈᓚᑦᑎᑦᓯᓂᖅ. 
• ᑲᑎᒪᔩᑦ ᐃᑉᐱᒋᔭᖓᑦ ᐊᑐᕐᓂᖅ ᓈᒻᒪᑦᑐᒥᒃ ᓈᓚᑦᑎᑦᓯᓂᕐᒥᒃ; ᐃᒫᒃ ᐱᖃᑕᐅᔪᑦ ᑐᓂᔭᐅᓗᑎᒃ ᓈᒻᒪᑦᑐᒥᒃ 

ᑐᓴᕐᑎᑦᓯᒍᒻᒥᒃ, ᐃᓘᓐᓇᖏᓐᓂᒃ ᐅᖃᐅᓯᖃᕐᓂᕐᒥᒃ ᐊᒻᒪᓗ ᓈᒻᒪᑦᑐᒥᒃ ᐱᕕᑦᓴᖃᕐᑎᑦᓯᓂᕐᒥᒃ ᑐᓂᓯᓂᕐᒧᑦ 
ᐅᓂᒃᑳᖏᓐᓂᒃ/ᑭᐅ22ᔪᑎᓂᒃ ᐅᑯᓂᖓ ᒐᕙᒪᓐᑯᑦ ᓄᓇᕗᑦᒥ ᑐᑦᓯᕋᐅᑎᖓᑦ  ᐃᓱᒪᓕᐅᕈᒻᒥᒃ. 

• ᐱᑕᖃᕐᒪᑦ ᑮᓇᐅᔭᑎᒍᑦ ᐊᒻᒪᓗ ᐋᕿᑦᓱᕆᐊᓕᓐᓄᑦ ᐊᒡᕕᐊᕈᑎᓂᒃ ᐱᔭᕆᐊᑐᔪᓂᒃ ᐋᕿᑦᓱᐃᓗᓂ ᑖᑦᓱᒥᖓ 
ᓈᓚᑦᑎᑦᓯᓂᕐᒥᒃ, ᑭᓯᐊᓂ, ᐅᕙᓃᑉᐳᒍᓪᓕ ᐅᖄᓚᓂᕐᒥ ᑐᓴᕋᓱᐊᕐᑐᑕ ᐃᓱᒪᒋᔭᓂᒃ ᑖᓐᓇ ᐱᓪᓗᒍ ᐅᖄᓚᓂᖅ, 
ᑲᒪᒋᓗᒋᑦ, ᐊᒻᒪᓗ ᕿᓂᕐᓗᑕ ᖃᓄᖅ ᐊᑐᕐᑕᐅᒐᔭᕐᒪᖔᑦ ᓈᓚᑦᑎᑦᓯᓂᖅ ᓈᒻᒪᑦᑐᖅ ᐃᓘᓐᓇᖏᓐᓄᑦ ᓈᒻᒪᑦᑐᒥᒃ 
ᓂᕆᐅᒋᔭᖏᓐᓂᒃ. 
 

ᐆᒪᔪᓕᕆᔨᕐᔪᐊᓂ ᒪᓕᒐᓕᕆᔨ ᐅᖃᓚᐅᕐᐳᖅ ᐃᒫᒃ ᐆᒪᔪᓕᕆᔨᕐᔪᐊᑦ ᐱᒋᐊᕐᓯᒪᒻᒪᑕ ᐱᖓᓲᓕᖓᔪᓂᒃ 
ᖃᓄᐃᓕᖓᒍᑎᓂᒃ: 

1. ᑕᐃᒫᒃ ᐋᕿᑦᓱᐃᓯᒪᒻᒪᑕ ᐃᓄᓕᕆᔨᑐᖃᒃᑯᑎᒍᑦ ᑲᒪᒋᓗᒍ ᐱᖃᑕᐅᔪᓄᑦ ᑮᓇᐅᔭᑦ ᑕᒡᕙᓂ ᓈᓚᑦᑎᑦᓯᓂᕐᒥ 
(ᐊᑕᐅᓯᐊᕐᑐᓂ ᐋᕿᑦᓯᒪᑐᐃᓐᓇᕐᑐᖅ), ᐆᒪᔪᓕᕆᔨᕐᔪᐊᑦ ᐱᒍᓐᓇᕐᓯᓯᒪᒻᓯᒪᑕ ᓈᒻᒪᑦᑐᓂᒃ ᑮᓇᐅᔭᓂᒃ ᐊᑭᓖᓂᕐᒧᑦ 
ᖃᖓᑦᑕᐅᑎᓂᒃ, ᑐᔪᕐᒥᒍᑎᓂᒃ ᐊᒻᒪᓗ ᓂᕆᔾᔪᑎᑦᓴᓂᒃ ᐊᑕᐅᓯᕐᒧᑦ ᓈᓚᑦᑎᑦᓯᓂᕐᒧᑦ ᐅᐸᑦᑐᒧᑦᖅ ᐊᑐᓂᑦ ᓄᓇᓕᓐᓂᒃ 



 

ᐄᑉᕐᕆᓕ 26, 2018 ᓯᕗᕐᖓᒍᑦ ᓈᓚᑦᑎᑦᓯᓂᐅᑉ ᐅᖄᓚᐅᑎᒃᑯᑦ ᑲᑎᒪᓂᖅ ᓇᓄᕐᓂᒃ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᒍᑦ ᒪᑉᐱᒐᖅᒻ 3 ᐅᑯᓇᙵᑦ 8 
 

 

(ᐃᓚᐅᒐᓂ “ᐱᑕᖃᒃᑲᐃᔪᖅ” ᓄᓇᓕᒃ) ᐱᖃᑕᐅᓂᕐᒥᒃ ᓈᓚᑦᑎᑦᓯᓂᕐᒥ [ᑕᑯᒍᒃ ᐆᒪᔪᓕᕆᔨᕐᔪᐊᑦ ᐄᑉᕆᓕ 6, 2018 
ᑎᑎᖅᑲᖏᑦ ᓈᓚᑦᑎᑦᓯᓂᕐᒥ ᑲᒪᖃᑕᓄᑦ); 
 

2. ᓈᓚᑦᑎᑦᓯᓂᖅ ᐊᑐᕐᑕᐅᓛᕐᑐᖅ ᑎᓴᒪᓂᒃ ᐅᓪᓗᓂᒃ ᐃᖃᓗᓐᓂ (ᐃᒻᒪᖃ ᐅᑦᑑᐱᕆ 8 ᐅᕗᖓ 11, 2018), 
ᐊᓯᔾᓕᔨᕈᓐᓇᕐᑐᒋᑦ ᐅᓪᓗᖏᑦ ᐱᔾᔪᑎᒋᓗᒋᑦ ᑐᔪᕐᒥᕖᑦ ᐊᑐᐃᓐᓇᐅᓂᖏᑦ [ᑕᑯᒍᒃ ᐆᒪᔪᓕᕆᔨᕐᔪᐊᑦ ᐄᑉᕆᓕ 6, 
2018 ᑎᑎᖅᑲᖏᑦ); ᐊᒻᒪᓗ 
 

3. ᐃᓘᓐᓇᑎᒃ ᐊᐅᓚᑦᓯᖃᑕᑦ ᐊᔾᔨᖓᓂᒃ ᐱᔭᕆᐊᑐᒍᑎᖃᕐᒥᔪᑦ ᐱᒐᓱᐊᕐᓂᕐᒥᒃ ᐊᑯᓂᐅᓂᕐᓴᖅ ᐋᕿᑦᓱᐃᒍᒻᒥᒃ 
ᐱᔭᕆᐊᑐᔪᒧᑦ ᐱᓕᕆᐊᑦᓴᒧᑦ ᐱᒐᓱᐊᕐᓗᓂ ᐱᑕᐅᔪᓄᑦ ᑮᓇᐅᔭᓂᒃ ᓯᕗᓂᑦᑎᓐᓂ ᐆᒪᔪᓕᕆᔨᕐᔪᐊᑦ 
ᓈᓚᑦᑎᑦᓯᓂᖏᓐᓂ.  ᑖᒃᑯᐊ ᑮᓇᐅᔭᑦ ᐱᔭᐅᒋᐊᓖᑦ ᒐᕙᒪᓐᑯᓐᓂᒃ, ᐆᒪᔪᓕᕆᔨᕐᔪᐊᓂᐅᙱᑦᑐᖅ ᑭᓪᓕᖃᕐᑐᓂᒃ 
ᐊᒻᒪᓗ ᐋᕿᓱᕐᓯᒪᔪᓂᒃ (2013-2023) ᐊᒡᕌᒍᒧᑦ ᐊᐅᓚᒍᑎᖏᓐᓂᒃ.  ᓈᒻᒪᓂᕐᐹᖅ ᓯᕗᒧᑉᐸᓪᓕᐊᓗᓂ 
ᐱᓕᕆᖃᑎᒌᓐᓂᖅ.  ᐆᒪᔪᓕᕆᔨᕐᔪᐊᑦ ᑐᓴᕐᑎᑦᓯᒃᑲᓐᓂᕐᓛᕐᑐᑦ ᒫᓐᓇᕈᓗᒃ ᐱᓕᕆᐊᖑᒋᐊᓕᓐᓂᒃ. 

ᐅᖃᓚᐅᕐᒥᔪᖅ ᐃᒫᒃ ᑎᓴᒪᓄᑦ−ᐅᓪᓗᓄᑦ ᓈᓚᑦᑎᑦᓯᓂᖅ ᐊᑯᓂᐅᓂᕐᐹᖑᒻᒪᑦ ᓈᓚᑦᑎᑦᓯᓂᖓ ᐆᒪᔪᓕᕆᔨᕐᔪᐊᑦ 
ᐊᑐᕐᓯᒪᔭᖏᓐᓂ.  ᐅᖃᐅᓯᖃᓕᓚᐅᕐᒥᔪᖅ ᐆᒪᔪᓕᕆᔨᕐᔪᐊᑦ ᐃᓱᒪᒋᔭᖏᓐᓂᒃ ᐱᕕᑦᓴᐅᔪᓂᒃ ᑲᑎᒪᓂᕐᒥ: 

ᑎᒥᐅᔪᑦ ᐱᕕᑦᓴᖅ 
ᓄᓇᕗᑦᒥ ᐊᕙᑎᓕᕆᔩᑦ ¾ ᐅᓪᓗᖅ 
ᑐᙵᕕᒃᑯᑦ ½ ᐅᓪᓗᖅ 
ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᐊᒻᒪᓗ ᓄᓇᓖᑦ 2 ᐅᓪᓘᒃ 
ᐃᓘᓐᓇᑎᒃ ᐊᒥᐊᒃᑯᑦ ᑲᒪᖃᑕᑦ ¾ ᐅᓪᓗᖅ 

 

ᐆᒪᔪᓕᕆᔨᕐᔪᐊᓂ ᒪᓕᒐᓕᕆᔨ ᐅᖃᓚᐅᕐᒥᔪᑦ ᐃᒫᒃ ᐱᕕᑦᓴᑕᖃᒃᑲᓐᓂᕆᐊᖃᕐᐸᑦ, ᐆᒪᔪᓕᕆᔨᕐᔪᐊᑦ ᒪᓕᒐᖏᑦᖅ 
ᐊᔪᙱᑎᑦᓯᔪᑦ ᐅᓐᓄᒃᑯᑦ ᑲᑎᒪᓂᕐᓂᒃ (ᐃᒪᐃᒐᔪᑦᑐᖅ 2 ᐃᑲᒡᕌᓐᓂᒃ ᐊᑯᓂᐊᓂᖓ ᑕᐃᒪ ᐱᑕᖃᕈᓐᓇᕐᐳᖅ 8 ᐊᓯᖏᓐᓂᒃ 
ᐃᑲᒡᕋᓂᒃ). 

ᐅᖃᖃᑎᖃᕐᓂᖅ ᐊᐅᓚᑦᓯᖃᑕᐅᔪᓂᒃ 

ᐆᒪᔪᓕᕆᔨᕐᔪᐊᓂ ᐃᑦᓯᕙᐅᑕᖅ ᒪᑐᐃᕐᓯᓚᐅᕐᐳᖅ ᐃᑲᔪᕈᑎᖏᓐᓂᒃ ᐊᐅᓚᑦᓯᖃᑕᑦ; ᐋᕿᓱᕐᓯᒪᓪᓗᒋᑦ:  ᕿᑭᖅᑖᓗᒃ, 
ᑭᕙᓪᓕᖅ, ᕿᑎᖅᒥᐅᑦ, ᓄᓇᕗᑦ ᑐᙵᕕᒃ ᑎᒥᖓᑦ (ᑐᙵᕕᒃᑯᑦ), ᒐᕙᒪᓐᑯᑦ ᓄᓇᕗᑦᒥ−ᐱᓕᕆᒡᕕᖓᑦ ᐊᕙᑎᓕᕆᔩᑦ 
(ᓄᓇᕗᑦᒥ ᐊᕙᑎᓕᕆᔩᑦ), ᐊᕙᑎᓕᕆᔩᑦ ᐊᒻᒪᓗ ᓯᓚᐅᑉ ᐊᓯᔾᔨᕐᓂᖓᓂᒃ ᑲᒪᔩᑦ ᑲᓇᑕᒥ (ᑲᓇᑕᒥ ᐊᕙᑎᓕᕆᔩᑦ), 
ᒥᕐᖑᐃᓯᕐᕕᓕᕆᔩᑦ ᑲᓚᑕᒥ (ᒥᕐᖑᐃᓯᕐᕕᓕᕆᔩᑦ), ᓯᓚᕐᔪᐊᖅᒥ ᐆᒪᔪᓕᕆᔩᑦ (WWF) ᐊᒻᒪᓗ ᐃᓄᓕᕆᓗᔨᑐᖃᒃᑯᑦ ᑲᓇᑕᒥ 
(ᐃᓄᓕᕆᔨᑐᖃᒃᑯᑦ). 

ᕿᑭᖅᑖᓗᒃ 
ᔭᐃᓯᒥ ᕿᓪᓚᖅ (ᕿᑭᖅᑖᓗᒃᒥ ᐆᒪᔪᓕᕆᔩᑦ) ᐅᖃᓚᐅᕐᐳᖅ ᐃᒫᒃ ᐃᓚᖏᑦ ᓄᓇᓖᑦ ᐅᐸᒍᓐᓇᓚᐅᙱᒻᒪᑕ ᓯᕗᓪᓕᕐᒥᒃ 
ᐊᒻᒪᓗ ᐊᐱᕆᓪᓗᓂ ᑕᒪᓐᓇ ᐋᕿᒋᐊᕐᑕᐅᒪᓕᕐᒪᖔᑦ ᐃᓘᓐᓇᑎᒃ ᓄᓇᓖᑦ ᐅᐸᒍᓐᓇᕐᓗᑎᒃ.  ᐆᒪᔪᓕᕆᔨᕐᔪᐊᓂ 
ᐃᑦᓯᕙᐅᑕᖅ ᑭᐅᓚᐅᕐᐳᖅ ᐃᒫᒃ ᐆᒪᔪᓕᕆᔨᕐᔪᐊᑦ ᑲᑎᒪᖃᑎᖃᕐᓂᕐᒪᑕ ᐃᓄᓕᕆᔨᑐᖃᒃᑯᓐᓂᒃ ᐊᒻᒪᓗ ᐱᓪᓗᑎᒃ 
ᐃᑲᔪᕈᒻᒥᒃ ᐃᓘᓐᓇᑎᒃ ᐅᐸᑦᑐᑦ ᐃᓘᓐᓇᖏᓐᓂᒃ ᓄᓇᓕᓐᓂᒃ ᐅᐸᒍᓐᓇᖁᓪᓗᒋᑦ.  ᐅᖃᓚᐅᕐᐳᖅ ᐃᒫᒃ ᑕᒪᓐᓇ 
ᐊᑕᐅᓯᐊᓚᖓᒻᒪᑦ, ᐱᓕᕆᖃᑎᒌᒐᓱᐊᕐᓂᑎᓐᓂ ᐱᒐᓱᐊᕐᓗᑕ ᓯᕗᓂᑦᑎᓐᓂ ᑮᓇᐅᔭᓂᒃ.  ᐆᒪᔪᓕᕆᔨᕐᔪᐊᓂ ᐊᐅᓚᑦᓯᔨ 
ᐊᓪᓚᒡᕕᒃᒥ ᐃᓚᓯᓚᐅᕐᐳᖅ ᐊᑐᕈᑦᑎᒍ ᓈᓚᑦᑎᑦᓯᓂᖅ ᐃᖃᓗᓐᓂ, ᐃᖃᓗᓐᓂ ᐅᐸᑦᑐᑦ ᐊᑭᓕᕐᑕᐅᔾᔮᖏᑦᑐᑦ ᐅᐱᓐᓇᕋᓂ 
ᑕᒫᓃᑲᐅᑎᒋᒻᒪᑕ. 

ᒪᐃᒃ ᕘᕐᒐᓴᓐ (ᕿᑭᖅᑖᓗᒃᒥ ᐆᒪᔪᓕᕆᔩᑦ) ᐊᐱᖅᑯᑎᖃᓚᐅᕐᐳᖅ ᖃᐅᔨᒃᑲᐃᓪᓗᓂ ᐅᖃᕐᑕᖓᓂᒃᑭ ᐊᐅᓚᑦᓯᔨᐅᑉ 
ᐊᓪᓚᒡᕕᒃᒥ − ᐃᒫᒃ ᐱᑕᖃᙱᒋᐊᖓ ᐃᓱᒫᓗᒍᑎᓂᒃ ᐅᖃᕐᑕᓂᒃ ᐊᕕᑦᑐᕐᓯᒪᔪᓂ ᐆᒪᔪᓕᕆᔨᓄᑦ ᐊᒻᒪᓗ 
ᐊᖑᓇᓱᒃᑐᓕᕆᔨᓄᑦ.  ᐅᖃᓚᐅᕐᐳᖅ ᐃᒫᒃ ᐊᕕᑦᑐᕐᓯᒪᔪᓂ  ᐆᒪᔪᓕᕆᔩᑦ ᐊᒻᒪᓗ ᐊᖑᓇᓱᒃᑐᓕᕆᔩᑦ 
ᐱᕕᑦᓴᖃᕐᓯᒪᙱᒻᒪᑕ ᐅᖃᐅᓯᖃᕐᓂᕐᒥᒃ ᐃᓱᒫᓗᒍᑎᓂᒃ ᐊᒻᒪᓗ ᑕᒪᓐᓇ ᐱᔾᔪᑕᐅᔪᖅ ᐱᑕᖃᕐᓯᒪᙱᓐᓂᖓᓄᑦ.  
ᐅᖃᓚᐅᕐᒥᔪᖅ ᐃᒫᒃ ᑭᖑᓐᓂᖏᑉᐸᑕ ᐃᓱᒪᒋᔭᐅᒋᐊᖃᙱᑦᑐᖅ ᐊᖏᕆᐊᖏᑕ.  ᐅᖃᓚᐅᕐᒥᔪᖅᑦ ᐱᓪᓗᒍ ᐱᕕᑦᓴᐅᔪᑦ 
ᑐᓂᔭᖏᑦ ᐆᒪᔪᓕᕆᔨᕐᔪᐊᓂ ᒪᓕᒐᓕᕆᔨᐅᑉ ᐊᒻᒪᓗ ᐅᖃᕐᑐᓂ ᐃᓄᐃᓴᓐᓂᕐᐹᑦ ᑎᓴᒪᑦ ᐅᓪᓗᐃᑦ ᐱᑕᖃᕆᐊᖃᕐᒪᑕ 
ᒫᓐᓇ ᓴᓂᕐᕙᒃᑕᐅᒪᔪᑦ ᐱᕕᑦᓴᖃᒃᑲᐃᒻᒪᑕ ᐊᑐᓂᑦ ᐊᖑᓇᓱᒃᑐᓕᕆᔨᓂᒃ ᐊᒡᕙᖓᓂᒃ ᐃᑲᒡᕋᐅᑉ ᐅᓂᒃᑳᓂᕐᒥᒃ.  ᓱᓕᑦᑕᐅᖅ, 
ᒐᕙᒪᓐᑯᑦ ᐱᓕᕆᒡᕕᖏᑦ ᐃᑲᒡᕋᓕᒫᒥᒃ ᐊᑐᓂᑦ ᐱᕕᑦᓴᖃᕐᑐᑎᒃ ᐊᒻᒪᓗ ᑕᑯᒃᑲᓐᓂᕆᐊᖃᕐᑕᕗᑦ ᐱᕕᑦᓴᐅᔪᑦ ᑐᓂᔭᑦ − 
ᐊᒥᓲᒻᒪᑕ ᐊᒡᒍᐃᒍᑕᐅᒍᓐᓇᕐᑐᑦ ᐱᕕ4ᓴᐅᔪᓂᒃ ᐊᒻᒪᓗ ᐋᕿᓱᕐᑕᐅᓗᑎᒃ ᐅᔾᔨᑐᑦᓯᐊᕐᓗᓂ.  ᖁᔭᒋᓚᐅᕐᑕᖏᑦ 
ᐆᒪᔪᓕᕆᔨᕐᔪᐊᑦ ᐅᖃᐅᓯᖃᕐᒪᑕ ᑕᒪᑦᓱᒥᖓ ᐱᒋᐊᕐᓂᖓᓂ, ᐅᐱᓐᓇᕋᓂ ᐅᖃᕐᕕᒋᔭᐅᒍᓐᓇᕐᒪᑕ ᐊᒻᒪᓗ ᑐᓂᓗᒋᑦ 
ᑭᐅᔾᔪᑏᑦ.  ᐃᓱᒪᔪᖅ ᐱᑕᖃᑐᐃᓐᓇᕆᐊᖃᕐᒪᑦ ᑕᒪᐃᓐᓄᑦᖅ ᐃᓱᒪᒋᔭᓂᒃ ᐊᓚᒃᑲᕐᑐᓂᒃ, ᐊᒻᒪᓗ ᐊᐱᕆᓪᓗᓂ ᐱᑕᖃᕐᒪᖔᑦ 
ᖃᓄᑐᐃᓐᓇᖅ ᐊᑐᕐᓗᒍ ᐃᓕᓐᓂᐊᕐᓯᓐᓈᕐᓂᖅ ᐅᕝᕙᓘᓐᓃᑦ ᐊᑕᐅᓯᕐᒥᒃ ᑲᒪᒋᔭᓖᑦ ᑲᒪᓗᑎᒃ ᐃᓚᖏᓐᓂᒃ ᑕᒪᐃᓐᓄᑦ 
ᐃᓱᒪᒋᔭᓂᒃ.  ᐅᖃᓚᐅᕐᒥᔪᖅ ᐱᓪᓗᒍ ᐱᖓᔪᐊᑦ ᐋᕿᑦᓯᒪᔭᖓᑦ ᐆᒪᔪᓕᕆᔨᕐᔪᐊᓂ ᒪᓕᒐᓕᕆᔨᐅᑉ (ᑲᑎᒪᔨᐅᔾᔪᓯᐊᑦ 
ᐱᑕᖃᙱᒻᒪᑕ), ᑭᓯᐊᓂ ᐊᖏᖃᑎᓕᒃ ᒪᐃᑯᓪᒥᒃ ᐃᒫᒃ ᑮᓇᐅᔭᑦ ᐱᔭᐅᒋᐊᖃᕐᒪᑕ ᒐᕙᒪᓐᑯᓐᓂᒃ ᐊᒻᒪᓗ ᐃᓱᒪᔪᖅ 
ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑕᐃᒪᐃᓐᓂᐊᕐᒥᒋᐊᖏᑦ. 
 
ᐆᒪᔪᓕᕆᔨᕐᔪᐊᓂ ᒪᓕᒐᓕᕆᔨ ᐅᖃᓚᐅᕐᐳᖅ ᒪᒡᕉᓐᓂᒃ ᑭᐅᓪᓗᒍ ᒪᐃᑯᓪ ᕘᕐᒐᓴᓐ (ᕿᑭᖅᑖᓗᒃᒥ ᐆᒪᔪᓕᕆᔩᑦ) 
ᐅᖃᐅᓯᖏᑦ.  ᖁᒡᕙᓯᓐᓂᕐᐹᑦ ᐃᖅᑲᕐᑐᐃᔩᑦ ᑲᓇᑕᒥ ᑲᒪᒋᓯᒪᔭᖏᑦ, ᑐᑭᓯᓇᑦᓯᐊᓚᐅᕐᑐᑦ ᐃᒫᒃ ᐅᑕᕿᔪᖃᕆᐊᖃᙱᒻᒪᑦ 
ᖃᐃᖁᔭᐅᑦᓯᕐᓗᓂ; ᐃᓱᒪᒍᑦᓯ ᑐᓴᕐᕕᖃᕋᓱᐊᕐᓃᑦ ᓈᒻᒪᓐᓂᙱᒋᐊᖏᑦ, ᐅᑕᕿᓇᓯ ᐅᖃᕐᓂᕐᒥᒃ.  ᓱᓕᑦᑕᐅᖅ, ᐃᒫᒃ 
ᐆᒪᔪᓕᕆᔨᕐᔪᐊᑦ ᐊᑐᐃᓐᓇᐅᑎᑦᓯᓚᐅᕐᑐᑦ ᐱᕕᑦᓴᐅᔪᒥᒃ ᑐᓂᓯᓂᕐᒧᑦ ᑭᐅᔾᔪᑎᓂᒃ ᓯᕗᓪᓕᕐᒥ ᑎᑎᖅᑲᑎᒍᑦ ᓈᓚᑦᑎᑦᓯᓂᕐᒥ.  
ᑭᓯᐊᓂ, ᐆᒪᔪᓕᕆᔨᕐᔪᐊᑦ ᓄᖃᐅᔾᔨᓚᐅᕐᑐᑦ ᓈᓚᑦᑎᑦᓯᓂᖅ ᑲᒪᒋᔭᐅᓂᖓᓂᒃ ᐱᒐᒥᒃ ᐅᓂᒃᑳᓂᒃ ᐊᓚᒃᑲᐃᔪᓂᒃ 
ᐃᓱᒫᓗᒍᑎᓂᒃ, ᐊᒻᒪᓗ ᑐᓴᕐᑎᑦᑐᒋ4 ᒐᕙᒪᓐᑯᑦ ᓄᓇᕗᑦᒥ ᐱᓪᓗᒋᑦ ᐃᓱᒫᓗᒍᑏᑦ ᑐᓴᕐᑕᓂ ᐊᒻᒪᓗ ᐅᓂᒃᑳᑦ ᐱᔭᓂ.  
ᒐᕙᒪᓐᑯᑦ ᓄᓇᕗᑦᒥ ᐋᖀᓕᓚᐅᕐᑐᑦ ᐊᓯᔾᔨᕈᑎᓂᒃ, ᑐᓴᕐᕕᖃᕋᓱᐊᒃᑲᓂᕐᑐᑎᒃ, ᐊᒻᒪᓗ ᐅᑎᕐᑐᑎᒃ ᐆᒪᔪᓕᕆᔨᕐᔪᐊᓄᑦ.  
ᐆᒪᔪᓕᕆᔨᕐᔪᐊᑦ ᐃᓱᒪᓕᐅᓕᓚᐅᕐᑐᑦ ᑕᑯᓐᓇᖃᑎᒌᓪᓗᓂ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᒥᒃ.  ᑕᐃᒪᓕ ᐃᓘᓐᓇᑎᒃ ᓄᓇᓖᑦ 
ᐅᐸᒍᓐᓇᓚᐅᙱᒻᒪᑕ, ᕿᑭᖅᑖᓗᒃᒥ ᐆᒪᔪᓕᕆᔩᑦ ᐊᒻᒪᓗ ᑭᕙᓪᓕᖅᒥ ᐆᒪᔪᓕᕆᔩᑦ ᐅᖃᓕᓚᐅᕐᑐᑦ ᐅᐸᓐᓂᐊᕐᓂᕋᕋᑎᒃ 
ᑭᒃᑯᓕᒫᓂᒃ ᓈᓚᑦᑎᑦᓯᓂᕐᒧᑦ ᐃᓂᓕᐅᕐᑕᐅᒪᔪᒧᑦ.  ᑐᑭᓯᒪᔭᖓᓕ ᐃᓱᒫᓗᒍᑏᑦ ᐅᖃᐅᑕᐅᓚᐅᕐᒪᑕ, ᑭᓯᐊᓂ ᐱᔾᔪᑎᖃᕋᑎᒃ 
ᑐᓴᕐᕕᖃᕋᓱᐊᕐᓃᑦ. 
 
ᐆᒪᔪᓕᕆᔨᕐᔪᐊᓂ ᒪᓕᒐᓕᕆᔨ ᐅᖃᓚᐅᕐᑐᖅ ᐃᒫᒃ ᑐᙵᕕᒋᓪᓗᒋᑦ 12ᓂᒃ ᐊᒡᕌᒍᓂᒃ ᖃᐅᔨᓯᒪᔭᕗᑦ ᑕᑯᓐᓇᖃᑎᒌᓪᓗᓂ 
ᑭᒃᑯᓕᒫᓂᒃ ᓈᓚᑦᑎᑦᓯᓃᑦ, ᐃᓘᓐᓇᒐᓚᑎᒃ ᐱᕕᑦᓴᐅᔪᑦ ᑐᓂᔭᑦ ᐊᓯᖏᓐᓄᑦ ᑲᒪᖃᑕᓄᑦ ᑭᐅᓂᐅᕙᒻᒪᑕ ᐊᐱᖅᑯᑎᓂᒃ.  
ᐊᑯᓂᐅᖏᑦᑐᖅ ᐅᓂᒃᑳᐸᑦᑐᑦ.  28 ᓄᓇᓖᑦ ᐃᓱᒪᖃᑐᐃᓐᓇᕆᐊᓖᑦ ᐊᔾᔨᒌᓂᒃ ᑐᓴᕋᑦᓴᖁᑎᒥᓐᓂ, ᐱᐅᒐᔭᕐᑐᖅ ᕿᓂᕐᓗᓂ 
ᐅᖃᐅᓯᕆᓗᒋᑦ ᓴᙱᔪᒥᒃ ᐊᑕᐅᓯᐊᕐᓗᒍ ᑕᐃᒫᑦᓴᐃᓐᓇᖅ ᐅᖃᕐᑐᐃᓐᓇᐅᖏᓪᓗᑎᒃ.  ᐊᖏᖃᑎᖓ ᒪᐃᑯᓪ ᕘᕐᒐᓴᓐ 
(ᕿᑭᖅᑖᓗᒃᒥ ᐆᒪᔪᓕᕆᔩᑦ) ᐃᒫᒃ ᓇᓂᓯᓂᖅ ᖃᓄᑐᐃᓐᓇᖅ ᐋᕿᓱᐃᓗᓂ ᐃᑲᔪᕐᓂᖃᕋᔭᕐᒪᑦ.  ᑭᖑᓪᓕᕐᐹᒥᒃ ᐅᖃᐅᓯᖓ 
ᐱᑕᖃᕋᔪᐃᒻᒪᑦ ᑐᓂᓯᓂᕐᒥᒃ ᑲᑎᒪᔨᐅᔾᔪᓯᐊᓂᒃ, ᐅᖃᓚᐅᕐᑐᖅ ᐆᒪᔪᓕᕆᔨᕐᔪᐊᑦ ᖃᐅᔨᒋᐊᕐᓂᐊᕐᒪᑕ ᐊᓯᖏᓐᓂᒃ 
ᑎᒥᙳᕐᑎᑕᐅᓯᒪᔪᓂᒃ ᓄᓇᑖᕈᑎᑎᒍᑦ ᑐᓂᓯᕙᒻᒪᖔᑕ ᑲᑎᒪᔨᐅᔾᔪᓯᐊᓂᒃ, ᑭᓯᐊᓂ ᐱᑕᖃᕋᔪᐃᑦᑐᖅ ᑲᑎᑦᑕᕐᑎᓂ 
ᐊᑭᓖᓂᕐᒥᒃ ᐅᐸᑦᑐᓂᒃ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᓄᑦ. 
 
ᒪᐃᑯᓪ ᕘᕐᒐᓴᓐ (ᕿᑭᖅᑖᓗᒃᒥ ᐆᒪᔪᓕᕆᔩᑦ) ᐅᖃᓚᐅᕐᑐᖅ ᐃᒫᒃ ᓯᕗᕐᖓᒍᑦ ᐆᒪᔪᓕᕆᔨᕐᔪᐊᓂ ᒪᓕᒐᓕᕆᔨᐅᑉ 
ᕿᒥᒡᕈᓂᖓᓂᒃ ᑕᒪᑦᓱᒥᖓ, ᖃᐅᔨᒪᓚᐅᙱᓐᓇᒥ ᖃᓄᑎᒋ ᐊᖏᔫᓂᖓᓂᒃ ᑐᑭᖓᑕ ᐃᓱᒫᓗᒍᑏᑦ ᐱᓪᓗᒋᑦ 
ᑐᓴᕐᕕᖃᕋᓱᐊᕐᓃᑦ, ᐃᓚᐅᑎᑦᓯᓚᐅᙱᑦᑐᖅ ᐃᓱᒫᓗᒍᑎᓂᒃ ᕿᑭᖅᑖᓗᒃᒥ ᐆᒪᔪᓕᕆᔨᓄᑦ ᐱᓪᓗᒍ ᑎᑎᖅᑲᑎᒍᑦ 
ᑭᒃᑯᓕᒫᓂᒃ ᓈᓚᑦᑎᑦᓯᓂᖅ; ᐱᓗᐊᕐᑐᒥᒃ, ᓄᑖᙳᕆᐊᕐᓯᒪᔪᑦ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ, ᐅᑯᐊ ᕿᑭᖅᑖᓗᒃᒥ ᐆᒪᔪᓕᕆᔩᑦ 
ᑐᑭᓯᓇᕐᑐᒥᒃ ᐃᓱᒫᓗᒍᑎᒋᓚᐅᕐᑕᖏᑦ.  ᐅᖃᐅᓯᖃᓚᐅᕐᑐᑦ ᐃᓱᒫᓗᒍᑎᒥᓂᒃ ᑐᑭᓯᓇᑦᓯᐊᕐᑐᒋᑦ ᑕᐃᑲᓂ ᒫᑦᓯ 2017 
ᑲᑎᒪᓂᕐᒥ, ᓯᕗᕐᖓᒍᑦ ᐆᒪᔪᓕᕆᔨᕐᔪᐊᑦ ᑐᑦᓯᕋᕐᓂᖏᑕ ᑕᑯᓐᓇᖃᑎᒌᓪᓗᓂ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᒥᒃ.  



 

ᐄᑉᕐᕆᓕ 26, 2018 ᓯᕗᕐᖓᒍᑦ ᓈᓚᑦᑎᑦᓯᓂᐅᑉ ᐅᖄᓚᐅᑎᒃᑯᑦ ᑲᑎᒪᓂᖅ ᓇᓄᕐᓂᒃ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᒍᑦ ᒪᑉᐱᒐᖅᒻ 5 ᐅᑯᓇᙵᑦ 8 
 

 

ᐊᖏᓚᐅᙱᑦᑐᑦ ᒐᕙᒪᓐᑯᑦ ᓄᓇᕗᑦᒥ ᖃᓄᐃᓕᖓᒍᑎᖓᓂᒃ ᐃᒫᒃ ᐱᑕᖃᕆᐊᑐᙱᒻᒪᑦᑐᓴᕐᕕᖃᕋᓱᐊᕐᓂᖅ.  ᐃᓚᓪᓗᒍ 
ᐃᒫᒃ ᕿᑭᖅᑖᓗᒃᒥ ᐆᒪᔪᓕᕆᔩᑦ ᐅᖃᐅᓯᖃᕐᓂᕐᒪᑕ ᐃᓱᒫᓗᒍᒻᒥᒃ ᖃᓄᓕᒫᖅ ᐱᓪᓗᒍ ᑐᓴᕐᕕᖃᕋᓱᐊᕐᓂᖅ ᑲᒪᒋᔭᖅ 
ᐊᒻᒪᓗ ᓄᑖᙳᕆᐊᕐᓯᒪᔪᑦ ᐊᐅᓚᑦᓯᓂᕐᒧᑦᐸᕐᓇᒍᑏᑦ. 
 
ᔭᐃᓴᓐ ᒥᑭ (ᕿᑭᖅᑖᓗᒃᒥ ᐆᒪᔪᓕᕆᔩᑦ) ᐊᐱᕆᓚᐅᕐᐳᖅ, ᐆᒪᔪᓕᕆᔨᕐᔪᐊᑦ ᐅᖃᕐᒪᑕ ᐊᑕᐅᓯᖅ ᐅᐸᑦᑐᖅ ᓄᓇᓕᒻᒥᒃ, 
ᑖᒃᑯᐊ ᐃᓚᖃᕐᐸᑦ ᐅᒥᒃᒪᒃᑑᒥᒃ ᐊᒻᒪᓗ ᕿᙵᐅᒻᒥᒃ?  ᐆᒪᔪᓕᕆᔨᕐᔪᐊᓂ ᐊᐅᓚᑦᓯᔨ ᐊᓪᓚᒡᕕᒃᒥ ᑭᐅᓚᐅᕐᑐᖅ ᐅᖃᕐᑐᓂ, 
ᐃᓚᐅᒐᔭᕐᒪᑕ ᑕᐃᒃᑯᐊ ᓄᓇᓖᑦ ᐊᒻᒪᓗ ᐃᓚᖏᑦ ᓄᓇᖃᑐᐃᓐᓇᕆᐊᖃᕐᒪᑕ ᐃᖃᓗᒃᑑᑦᑎᐊᖅᒥᒃ, ᑭᓯᐊᓂ 
ᐋᕿᓱᕐᑕᐅᓂᐊᕐᑐᑦ ᑕᒪᒃᑯᐊ ᑭᖑᕐᖓᒍᑦ.  ᔭᐃᓴᓐ ᒥᑭ (ᕿᑭᖅᑖᓗᒃᒥ ᐆᒪᔪᓕᕆᔩᑦ) ᐅᖃᓚᐅᕐᑐᖅ ᐃᒫᒃ ᐆᒪᔪᓕᕆᔨᕐᔪᐊᑦ 
ᐋᕿᑦᓱᐃᒋᐊᖃᕐᒪᑕ ᓈᒻᒪᑦᑐᒥᒃ ᓈᓚᑦᑎᑦᓯᓂᐅᑉ ᑲᒪᒋᔭᐅᓂᖓᓂᒃ ᐊᒻᒪᓗ ᐊᐱᕆᓪᓗᓂ ᐆᒪᔪᓕᕆᔨᕐᔪᐊᑦ 
ᓇᓂᓯᒍᓐᓇᕐᒪᖔᑕ ᐱᕕᑦᓴᖃᕐᑎᑲᓐᓂᕐᓗᒋᑦ ᓄᓇᓖᑦ ᐊᒻᒪᓗ ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑭᐅᓂᕐᒥᒃ ᐅᐱᓐᓇᕋᓂ 
ᐊᑦᑐᕐᑕᐅᓂᕐᐹᖑᒻᒪᑕ.  ᐃᓱᒪᓚᐅᕐᑐᖅ ᐆᒪᔪᓕᕆᔨᕐᔪᐊᑦ ᐃᓱᒪᒍᓐᓇᕐᒪᖔᑕ ᓅᓪᓗᒋᑦ ᒐᕙᒪᓐᑯᓐᓂ ᑎᒥᐅᔪᑦ ᐅᓂᒃᑳᖏᑦ 
ᐅᓐᓄᓄᑦ ᐊᔪᖁᓇᒋᑦ ᐱᕕᑦᓴᖃᒃᑲᓂᕐᓂᖕ ᓄᓇᓖᑦ ᐊᒻᒪᓗ ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ. 
 
ᐆᒪᔪᓕᕆᔨᕐᔪᐊᓂ ᐃᑦᓯᕙᐅᑕᖅ ᐅᖃᓚᐅᕐᐳᖅ ᐃᒫᒃ ᓄᓇᓖᑦ ᐊᒻᒪᓗ ᐊᕕᑦᑐᕐᓯᒪᔪᓂ ᑎᒥᐅᔪᑦ ᓯᕗᓪᓕᐅᑎᑕᐅᒻᒪᑕ 
ᑕᒡᕙᓂ ᑲᑎᒪᓂᕐᒥ. 
 
ᐆᒪᔪᓕᕆᔨᕐᔪᐊᓂ ᒪᓕᒐᓕᕆᔨ ᐅᖃᓚᐅᕐᐳᖅ ᐃᒫᒃ ᕿᓚᒻᒥᐅᓂᕐᐹᖅ ᐊᒡᕙᖓ ᐱᕕᑦᓴᐅᑉ ᑐᓂᔭᐅᒋᐊᖃᕐᒪᑦ ᐃᓄᐃᑦ 
ᑎᒥᖁᑎᖏᓐᓄᑦ ᐊᒻᒪᓗ ᑕᐃᒪᐃᓐᓂᐊᕐᑐᖅ.  ᐃᓚᓯᓚᐅᕐᐳᖅ ᐱᕕᑦᓴᑕᖃᕐᒥᒻᒪᑦ ᐃᓄᐃᑦ ᑎᒥᖁᑎᖏᓐᓄᑦ ᐊᐱᕐᓱᓂᕐᒥᒃ 
ᒐᕙᒪᓐᑯᓐᓂ ᑎᒥᐅᔪᑦ ᐅᓂᒃᑳᖏᓐᓄᑦ ᐊᒻᒪᓗ ᐊᑯᓂᐅᓚᖓᒻᒪᑕ5 ᐅᓪᓗᐃᑦ, ᑭᓯᐊᓂ ᑕᐃᒪᐃᓪᓗᓂ ᐅᓐᓄᒃᑯᑦ 
ᑲᑎᒪᖃᑦᑕᕿᐊᖃᕈᑦᑕ.  ᔭᐃᓴᓐ ᒥᑭ (ᕿᑭᖅᑖᓗᒃᒥ ᐆᒪᔪᓕᕆᔩᑦ) ᐊᐱᕆᓚᐅᕐᐳᖅ ᐱᑕᖃᕐᒪᖔᑦ ᐊᓯᐊᒍᑦ ᐅᓪᓗᓂᒃ 
ᐅᕝᕙᓘᓐᓃᑦ ᐱᕕᑦᓴᓂᒃ ᐃᓱᒪᒋᒍᓐᓇᑕᕐᑎᓐᓂᒃ.  ᓇᓪᓕᐅᓯᒪᓚᖓᒻᒪᑦ ᖁᔭᓕᓇᖅ.  ᐆᒪᔪᓕᕆᔨᕐᔪᐊᑦ ᐃᓱᒪᓕᐅᕐᐸᑕ 
ᐱᓇᓱᐊᕈᓯᐅᓂᐊᕐᑐᒥ ᐱᑕᖃᕐᒪᑦ 6ᓂᒃ ᑕᖅᑭᓂᒃ ᐸᕐᓇᒐᐊᓱᕐᓗᓂ.  ᐆᒪᔪᓕᕆᔨᕐᔪᐊᑦ ᐱᒍᒪᒐᔪᒻᒪᑕ ᐅᓂᒃᑳᓂᓕᒃ 4 
ᐱᓇᓱᐊᕈᓯᕐᓂᒃ ᓯᕗᕐᖓᒍᑦ, ᐃᒪᐃᓕᖓᓕᕐᐳᖅ 5 ᑕᖅᑮᑦ.  ᐊᒥᓱᐊᓗᐃᑦ ᐊᐅᓪᓚᕋᔭᑦᓯᒥᒻᒪᑕ ᓄᓇᒧᑦ.  ᐊᐱᕆᓪᓗᓂ 
ᐱᑕᖃᕐᒪᖔᑦ ᐸᕐᓇᒍᒻᒥᒃ B ᓇᒥ ᓈᓚᑦᑎᑦᓯᓃᑦ ᐊᑐᕐᑕᐅᓂᐊᕐᒪᖔᑕ?  ᐆᒪᔪᓕᕆᔨᕐᔪᐊᑦ ᐃᓱᒪᓯᒪᕙᑦ ᐊᐱᕆᓂᕐᒥᒃ 
ᓄᓇᕗᑦᒥ ᐃᓄᐃᑦ ᐆᒪᔪᓕᕆᓂᕐᒧᑦ ᐸᐃᑉᐹᓕᕆᓗᔨᖏᓐᓂᒃ ᐋᕿᑦᓱᐃᖁᓗᒋᑦ ᖃᖓᑦᑕᐅᑎᓂᒃ? 
 
ᐆᒪᔪᓕᕆᔨᕐᔪᐊᓂ ᐊᐅᓚᑦᓯᔨ ᐊᓪᓚᒡᕕᒃᒥ ᐅᖃᓚᐅᕐᐳᖅ ᐱᒋᐊᕈᑦᑕ 9ᒥ, ᓱᓕ ᑐᑭᖃᕐᒪᑦ ᖃᖓᑕᓂᕐᒥᒃ ᖁᔭᓕᓇᕐᒥ.  
ᐃᔭᕆᐊᑐᓕᕐᒪᑦ ᒫᓐᓇ ᐱᑕᖃᕈᓐᓃᕐᒪᑦ ᐅᑭᐅᕐᑕᕐᑐᒥ ᑐᔪᕐᒥᕕᒃ ᐊᒻᒪᓗ ᐃᓚᖓ ᑎᔅᑲᕗᕆᐅᑉ ᐊᑐᕐᑕᐅᕙᒻᒥᒻᒪᑦ ᑕᐃᒪ 
ᐃᓂᑦᓴᖃᕆᐊᖃᕐᐳᒍᑦ ᐊᒥᓱᓄᑦ, ᐱᑕᖃᑐᐃᓐᓇᕆᐊᖃᕐᒪᑦ ᐊᓯᒃᑲᓐᓂᖏᓐᓂᒃ ᐃᓚᖏᓐᓂᒃ ᓄᓇᓕᓐᓂᒃ.  ᑕᐃᓐᓇ ᑯᔾᔨᓯ 
ᐃᓪᓗᕈᓯᖅ ᓈᒻᒪᓂᕐᐹᖑᑎᓪᓗᒍ, ᐊᑭᑦᑐᕋᐅᑎᖃᕋᑦᑕ ᐊᓯᖏᓐᓂᒃ ᑎᒥᐅᔪᓂᒃ ᐃᓂᑦᓴᐅᔪᓂᒃ.  ᑐᓴᓛᕐᐳᒍᑦ ᐃᓄᐃᑦ ᖃᓄᖅ 
ᐅᖃᕆᐊᖃᕐᒪᖔᑕ ᑲᒪᒋᔭᐅᓂᐊᕐᑐᓂᒃ, ᑭᓯᐊᓂ ᐱᒻᒪᕆᐅᕗᖅ ᓴᖑᑦᑕᕈᓐᓇᕐᓗᓂ ᐱᕕᑦᓴᐅᓂᒃ ᐊᒻᒪᓗ ᓇᒦᓐᓂᖓᓂᒃ. 
 
ᑭᕙᓪᓕᖅ 
ᖁᕕᖅ ᓇᑦᓯᖅ ᐅᖃᓚᐅᕐᐳᖅ ᐃᓱᒫᓗᒍᑎᓂᒃ ᑐᔪᕐᒥᕕᓐᓂᒃ ᐊᑲᐃᓪᓕᐅᕈᑎᖃᕐᓂᕐᒥᒃ ᐃᖃᓗᓐᓂ, ᐃᓱᒪᒍᓐᓇᕐᐹᑦ 
ᑲᖏᕐᖠᓂᖅᒥᒃ, ᓴᖑᑦᑕᕈᓐᓇᓂᕐᓴᐅᑐᐃᓐᓇᕆᐊᓕᒃ ᑐᔪᕐᒥᕕᓐᓂᒃ ᑕᐃᑲᓂ.  ᐃᓱᒪᓯᒪᔪᖅ ᐋᕿᑦᓱᐃᓂᕐᒥᒃ ᖃᖓᑦᑕᐅᑎᓂᒃ 
ᐱᖓᓐᓇᖓᓂ ᑭᕙᓪᓕᐅᑉ ᑕᓯᐅᔭᕐᔪᐊᖓᑕ ᑲᑎᒪᓂᕐᓂ, ᐊᑐᓕᖁᔨᔪᖅ ᐃᒫᒃ ᓄᓇᕗᑦᒥ ᐃᓄᐃᑦ ᐆᒪᔪᓕᕆᓂᕐᒧᑦ 
ᐸᐃᑉᐹᓕᕆᔩᑦ ᐃᑲᔪᕐᓗᑎᒃ ᖃᖓᑦᑕᐅᑎᓂᒃ ᐊᒻᒪᓗ ᑐᔪᕐᒥᕕᓐᓂ ᐃᓂᓕᐅᕐᓂᕐᒥᒃ. 
 
ᕿᑎᕐᒥᐅᓂ 
ᔫ ᐋᓯᕙᒃ, ᕿᑎᕐᒥᐅᓂ ᐆᒪᔪᓕᕆᔩᑦ ᐃᑦᓯᕙᐅᑕᖓᑦ, ᐊᐱᕆᓚᐅᕐᐳᖅ ᐃᒪᐃᙱᖔᕐᓗᒍ ᐊᑕᐅᓯᖅ ᐅᐸᑦᑐᖅ ᐊᑐᓂᑦ 
ᓄᓇᓕᓐᓂᒃ; ᐃᒪᐃᒍᓐᓇᕐᒪᖔᑦ ᐊᑕᐅᓯᖅ ᐊᑐᓂᑦ ᐊᖑᓇᓱᒃᑐᓕᕆᔨᓂᒃ ᐊᒻᒪᓗ ᑭᒡᒐᖓᑦ ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ.  
ᐆᒪᔪᓕᕆᔨᕐᔪᐊᓂ ᐊᐅᓚᑦᓯᔨ ᐊᓪᓚᒡᕕᒃᒥ ᐅᖃᓚᐅᕐᐳᖅ ᐃᒫᒃ ᐆᒪᔪᓕᕆᔨᕐᔪᐊᑦ ᐊᑭᓖᒐᔭᕐᒪᑕ ᐊᑕᐅᓯᕐᒥᒃ ᐅᐸᑦᑐᒥᒃ 
ᐊᑐᓂᑦ ᓄᓇᓕᓐᓂᒃ ᐊᒻᒪᓗ ᐃᒫᒃ ᐊᓂᒍᕐᓯᒪᓕᕐᑐᒥ ᐃᒪᐃᓯᒪᔪᖅ ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᐊᑭᓖᓪᓗᑎᒃ ᓇᒻᒥᓂᖅ, 

ᑭᓯᐊᓂ ᐱᑕᖃᕈᓐᓇᕐᑐᖅ ᐊᑕᐅᓯᐅᙱᑦᑐᒥᒃ ᐅᐸᑦᑐᓂᒃ ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᐊᒻᒪᓗ ᐊᖑᓇᓱᒃᑐᓕᕆᔩᑦ 
ᓇᑦᓯᐅᔾᔨᒍᒪᑉᐸᑕ ᐊᒥᓲᓂᕐᓴᓂᒃ ᐅᐸᑦᑐᓂᒃ ᓇᒻᒥᓂᖅ ᐊᑭᓖᓗᑎᒃ, 

ᐄᒪ ᖃᒡᒍᑕᖅ (ᕿᑎᖅᒥᐅᓂ ᐆᒪᔪᓕᕆᔩᑦ) ᐊᐱᕆᓚᐅᕐᐳᖅ ᐱᔭᕆᐊᑐᓂᕐᓴᐅᒐᔭᕐᒪᖔᑦ ᐋᕿᑦᓱᐃᓗᓂ ᐊᑕᐅᓯᕐᒥᑦ 
ᓈᓚᑦᑎᑦᓯᓂᕐᓂᒃ ᐊᑐᓂᑦ ᐊᕕᒃᑐᕐᓯᒪᔪᓕᒫᓂᑦ? ᐄᒪ ᐃᓚᓯᓚᐅᕐᐳᖅ ᐃᒫᒃ ᑲᑎᒪᓂᖅ ᑕᐃᒫᑎᒋ ᐊᖏᔪᖅ 
ᐱᔭᕆᐊᑐᓂᕐᓴᐅᒻᒪᑦ ᐋᕿᓱᕐᑐᒍ, ᖃᖓᑕᔫᑦ ᓄᖃᕐᑎᑕᐅᑐᐃᓐᓇᕆᐊᖃᕐᒪᑕ ᐊᒻᒪᓗ ᐊᓯᖏᑦ ᐊᑦᑐᐃᔪᑦ ᖃᖓᑕᓂᕐᓂᒃ. 

ᐆᒪᔪᓕᕆᔨᕐᔪᐊᓂ ᐃᑦᓯᕙᐅᑕᖅ ᐅᖃᓚᐅᕐᐳᖅ ᐃᒫᒃ ᐊᑭᑐᓂᕐᓴᕕᔾᔪᐊᖑᒐᔭᕐᒪᑦ ᐱᖓᓱᓂ ᐊᐱᑦᑐᕐᓯᒪᔪᓂ ᐅᐱᓐᓇᕋᓂ 
ᐃᓘᓐᓇᑎᒃ ᑖᕙᓂᒥᐅᖑᙱᑦᑐᑦ (ᐆᒪᔪᓕᕆᔨᕐᔪᐊᑦ, ᑲᓇᑕᒥ ᐊᕙᑎᓕᕆᔩᑦ, ᒐᕙᒪᓐᑯᑦ ᓄᓇᕗᑦᒥ, ᑐᙵᕕᒃᑯᑦ, ᐊᓯᖏᓪᓗ) 
ᖃᖓᑕᒋᐊᖃᕋᔭᕐᒪᑕ ᐱᒐᓱᓄᑦ ᑲᑎᒪᓂᕐᓄᑦ.  ᐊᖏᓪᓕᕙᓪᓕᕈᑕᐅᒐᔭᕐᒥᔪᖅ ᐱᓕᕆᐊᖑᒋᐊᓕᓐᓄᑦ ᑲᒪᔪᓄᑦ 
ᐸᐃᑉᐹᓕᕆᔩᑦ ᐃᖅᑲᓇᐃᔭᕐᑏᑦ ᐋᕿᑦᓱᐃᓂᕐᒥᒃ ᐱᖓᓱᓂᒃ ᑲᑎᒪᓂᕐᓂᒃ. 

ᐆᒪᔪᓕᕆᔨᕐᔪᐊᓂ ᒪᓕᒐᓕᕆᔨ ᐅᖃᓚᐅᕐᐳᖅ ᐱᑕᖃᕐᒪᑦ ᐱᐅᔪᒥᒃ ᑲᑎᒪᓗᓂ ᐊᑐᓂᑦ ᐱᖓᓱᓂ ᐊᕕᑦᑐᕐᓯᒪᓂᓕᓐᓂ, 
ᑭᓯᐊᓂ ᐱᑕᖃᕐᑐᓂ ᐃᓱᒫᓗᒍᑎᓂᒃ. ᐃᑲᔪᕐᓂᖓ ᐊᑕᐅᓯᕐᒥᒃ ᐊᖏᔪᒥᒃ ᓈᓚᑦᑎᑦᓯᓂᐅᑉ, ᐃᓘᓐᓇᑎᒃ ᑐᓴᕋᔭᕐᒪᑕ ᖃᓄᖅ 
ᐊᓯᖏᑦ ᐅᖃᕐᒪᖔᑕ, ᑕᒪᓐᓇ ᐱᒻᒪᕆᐅᒻᒪᑦ ᐃᓱᒪᓗᒍ.  ᐆᒪᔪᓕᕆᔨᕐᔪᐊᑦ ᐃᑲᔪᕈᓐᓇᕐᑐᑦ ᑮᓇᐅᔭᖃᒃᑲᐃᓂᕐᒥᒃ ᐊᑕᐅᓯᕐᒥᒃ 
ᐅᐸᑦᑐᒥᒃ ᐊᑐᓂᑦ ᓄᓇᓕᓗᓐᓂᒃ, ᑭᑯᓯᐊᓂ ᐊᓯᓕᒫᖏᑦ ᐊᑭᓕᕆᐊᓖᑦ ᐱᖓᓱᐃᓕᖓᓕᕋᔭᕐᒪᑕ ᐱᖓᓱᓂᒃ ᑲᑎᒪᓂᕐᓂᒃ 
ᐊᑐᕐᓗᓂ. 

ᐄᒪ ᖃᒡᒍᑕᖅ (ᕿᑎᖅᒥᐅᓂ ᐆᒪᔪᓕᕆᔩᑦ) ᐅᖃᓚᐅᕐᐳᖅ ᓈᒻᒪᒐᔭᙱᒻᒪᑦ ᐃᓚᖏᑦ ᐊᕕᑦᑐᕐᓯᒪᓂᓖᑦ ᑐᓴᙱᑉᐸᑕᐊᓯᖏᑕ 
ᐅᖃᕐᑕᖏᓐᓂᒃ ᐊᒻᒪᓗ ᐃᓱᒪᔪᖅ ᐊᑕᐅᓯᕐᒦᓪᓗᓂ ᓈᒻᒪᓂᕐᐹᖑᒋᐊᖓ. 

ᓄᓇᕗᑦ ᑐᙵᕕᒃ ᑎᒥᖓᑦ 
ᐹᓪ ᐃᕐᖓᐅᑦ (ᑐᙵᕕᒃᑯᑦ) ᐅᖃᓚᐅᕐᐳᖅ ᐃᒫᒃ ᐱᕕᑦᓴᑕᖃᕐᒪᑦ ᑎᑭᒐᓱᐊᕐᓂᖓᓂ ᐅᑦᑑᐱᕆ ᐊᒻᒪᓗ 
ᐱᒍᓐᓇᑐᐃᓐᓇᕆᐊᖃᕋᑦᑕ ᑐᔪᕐᒥᕕᑦᓴᒥᒃ ᐃᓂᖃᕐᑎᓪᓗᒋᑦ 40 ᐅᐸᑦᑐᑦ ᐃᖃᓗᓐᓂ ᐋᕿᑦᓱᐃᒍᑦᑕ ᕿᓚᒻᒥᐅᔪᒥᒃ.  
ᐃᓱᒪᔪᖅ ᐃᒫᒃ ᕗᕉᐱᓱᕐ ᑐᔪᕐᒥᕕᒃ ᐃᓂᑦᓴᑦᓯᐊᕙᐅᒻᒪᑦ ᐊᑐᕐᓗᒋᑦ ᑲᑎᒪᓃᑦ.  ᐃᓚᓯᓚᐅᕐᐳᖅ ᐃᒫᒃ ᐃᓱᒫᓗᒍᑎᖃᕋᒥ 
ᐃᓚᐅᑎᑦᓯᖏᓐᓂᕐᒥᒃ ᐅᐸᑦᑐᓂᒃ ᐱᑕᖃᒃᑲᐃᔪᒥ ᓄᓇᓕᒻᒥ, ᐃᓛᒃ ᐊᑕᐅᓯᑑᒻᒪᑦ, ᐊᒻᒪᓗ ᐱᕙᙱᒻᒪᑕ ᓂᕆᔾᔪᑎᑦᓴᓂᒃ 
ᐅᕝᕙᓘᓐᓃᑦ ᑲᑎᒪᔨᐅᔾᔪᓯᐊᓂᒃ − ᐊᑭᓕᕐᑕᐅᒋᐊᓕᐅᒐᓗᐊᑦ.  ᐅᖃᓚᐅᕐᑐᖅ ᐃᒫᒃ ᐃᓄᓕᕆᔨᑐᖃᒃᑯᓐᓂᒃ ᑮᓇᐅᔭᑦ 
ᐊᑕᐅᓯᐊᕐᒪᑕ ᐊᒻᒪᓗ ᐱᑕᖃᕐᐸᓐᓂᐊᕆᓪᓗᓂ ᐊᓯᐊᒍᑦ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᓂᒃ ᓯᕗᓂᑦᑎᓐᓂ.  ᐃᓱᒫᓗᒍᑕᐅᑉᐸᑦ 
ᐊᓚᒃᑲᕐᑕᖓᑦ ᒐᕙᒪᓐᑯᑦ, ᐊᒻᒪᓗ ᐃᓄᐃᑦ ᐱᖃᑕᐅᖁᔭᐅᓗᑎᒃ, ᐊᑭᖔ ᑖᑦᓱᒪ ᑲᑎᒪᓂᐅᑉ ᐱᒋᐊᕈᑕᐅᒐᔭᕐᐸ 
ᓯᕗᓂᑦᑎᓐᓄᑦ? 

ᐆᒪᔪᓕᕆᔨᕐᔪᐊᓂ ᒪᓕᒐᓕᕆᔨ ᐅᖃᓚᐅᕐᐳᖅ ᑕᐃᑲᓂ ᑲᓇᑕ−ᓄᓇᕗᑦ ᐃᒪᕐᒥᐅᑕᕐᓂᐊᒐᕐᓂᒃ ᐊᒻᒪᓗ ᐳᐃᔨᓂᒃ 
ᐃᑲᔪᕐᑎᒌ6 ᑲᑎᒪᔨᕋᓛᑦ ᑲᑎᒪᓂᖏᓐᓂ ᐅᖃᓕᒪᐅᓯᖃᓚᐅᕐᑐᒍᑦ ᐋᕿᑦᓱᐃᒋᐊᕐᓂᕐᒥᒃ ᐊᒻᒪᓗ ᑭᒃᑯᑐᐃᓐᓇᐃᑦ 
ᑲᒪᒍᒪᑦᓯᐊᕐᒪᑕ ᑕᒪᑦᓱᒥᖓ ᐊᒻᒪᓗ ᐃᓄᐃᑦ ᐱᖃᑕᐅᖃᑦᑕᕆᐊᖃᕐᒪᑕ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᓱᓕᔪᕐᓴᓕᕐᓂᐊᕐᒪᑕ 
ᐃᓚᐅᒋᐊᖏᑕ ᐋᕿᑦᓱᐃᒋᐊᕈᑎᓄᑦ. 

ᒪᐃᑯᓪ ᕘᕐᒐᓴᓐ (ᕿᑭᖅᑖᓗᒃᒥ ᐆᒪᔪᓕᕆᔩᑦ) ᐅᖃᓚᐅᕐᐳᖅ ᐃᒫᒃ ᑎᑎᕋᕐᓯᒪᔪᑦ ᐅᓂᒃᑳᑦ ᐱᔭᐅᒋᐊᖃᕐᐸᑕ ᑕᖅᑭᓕᒫᒥᒃ 
ᓯᕗᕐᖓᒍᑦ ᓈᓚᑦᑎᑦᓯᓂᐅᑉ, ᐊᒻᒪᓗ ᑲᑎᒪᓂᖅ ᐅᑦᑑᐱᕆᒦᓐᓂᐊᕐᑐᓂ, ᑕᐃᒪᐃᒋᐊᖃᕐᓂᐊᕐᑐᑦ ᐊᖑᓇᓱᒃᑐᓕᕆᔩᑦ 
ᐊᐅᒡᒍᔅᑎᒥ ᐊᒻᒪᓗ ᐃᓱᒪᒍᓐᓇᕐᑐᒍᑦ ᑕᐃᒪᐃᔾᔮᙱᒋᐊᖓ ᐅᐱᓐᓇᕋᓂ ᐊᒥᓱᑦ ᐊᐅᓪᓚᕐᓯᒪᕙᒻᒪᑕ ᓄᓇᒥᓐᓂᒃ.  ᐃᓚᓪᓗᒍ 
ᐱᒋᐊᖃᑖᕐᓂᖓᓂ ᓅᕕᒻᐱᕆᐅᑉ ᓈᒻᒪᓂᕐᓴᐅᒐᔭᕐᒪᑦ ᐊᑐᕐᓗᒍ ᓈᓚᑦᑎᑦᓯᓂᖅ ᐊᒻᒪᓗ ᐊᖏᖃᑎᒋᓪᓗᒍ ᐹᓪ ᐃᕐᖓᐅᑦ 
(ᑐᙵᕕᒃᑯᑦ) ᐱᐅᒐᔭᕐᒪᑦ ᐃᖃᓗᐃᑦ ᐅᕝᕙᓘᓐᓃᑦ ᐱᑕᖃᒃᑲᐃᔪᑦ ᓄᓇᓕᓐᓂ ᐅᐸᑦᑐᓂᒃ ᐱᖃᑦᑕᒥᑉᐸᑕ ᓂᕆᔾᔪᑎᑦᓴᓂᒃ 
ᐅᕝᕙᓘᓐᓃᑦ ᑲᑎᒪᔨᐅᔾᔪᓯᐊᓂᒃ. 

ᐃᑦᓯᕙᐅᐅᑕᖅ (ᐆᒪᔪᓕᕆᔨᕐᔪᐊᑦ) ᐅᖃᓚᐅᕐᐳᖅ ᐃᓱᒪᒐᒥ ᑲᒪᒋᔭᐅᒍᓐᓇᕐᒪᑕ ᓂᕆᔾᔪᑎᑦᓴᖏᑦ.  ᐊᑐᕈᒪᔪᖅ ᐹᓪ 
ᐅᖃᕐᑕᖓᓂᒃ ᐱᓪᓗᒋᑦ ᐱᖃᑕᐅᔪᓄᑦ ᑮᓇᐅᔭᑦ ᐊᒻᒪᓗ ᐊᐱᕆᓪᓗᒍ ᔮᓂᔅ ᑐᕇᓄᕐ (ᐃᓄᓕᕆᔨᑐᖃᒃᑯᑦ) ᑲᒪᒍᓐᓇᕐᒪᖔᑦ 
ᐱᖃᑕᐅᔪᑦ ᑮᓇᐅᔭᖃᕐᑎᑕᐅᓂᖏᓐᓄᑦ ᓯᕗᓂᑦᑎᓐᓂ ᓈᓚᑦᑎᑦᓯᓂᕐᓂ. 
 
ᔮᓂᔅ ᑐᕇᓄᕐ (ᐃᓄᓕᕆᔨᑐᖃᒃᑯᑦ) ᐅᖃᓚᐅᕐᐳᖅ ᑲᒪᕙᒃᑲᒥ ᐃᓄᓕᕆᔨᓕᑐᖃᒃᑯᓐᓂ ᐱᓗᐊᑦᑕᐃᓕᓂᕐᒧᑦ ᐊᒻᒪᓗ ᓄᓇᐅᑉ 
ᐊᑐᕐᑕᐅᓂᖓᓂᒃ ᐱᔾᔪᑎᓕᓐᓂᒃ, ᑮᓇᐅᔭᓕᕆᔩᑦ ᐱᓕᕆᒡᕕᒃᒥ ᑕᑯᓐᓇᖏᒻᒪᒋᑦ.  ᑐᑭᓯᔪᖅ ᐊᔭᐅᕈᑎᖏᓐᓂᒃ 
ᑎᒥᙳᕐᑎᑕᐅᓯᒪᔪᑦ ᓄᓇᑖᕈᑎᑎᒍᑦ ᐱᓪᓗᒍ ᐱᑕᖃᕆᐊᖃᕐᓂᖓ ᐊᔾᔨᒌᔾᔫᒥᔪᒥᒃ ᑕᒪᑦᓱᒥᖓ ᑲᒪᒋᔭᖃᕐᓗᓂ. 
 
ᐃᑦᓯᕙᐅᑕᖅ ᐊᐱᕆᓚᐅᕐᐳᖅ ᐱᑕᖃᒃᑲᓂᕐᒪᖔᑦ ᑐᙵᕕᒃᑯᓐᓂᒃ. 
 
ᕋᐃᒪᒻ ᒨᕐᓱᕐ (ᑐᙵᕕᒃᑯᑦ) ᐅᖃᓚᐅᕐᐳᖅ ᐃᓘᓐᓇᑎᒃ ᐃᓱᒫᓗᒍᑎᖏᑦ ᐅᖃᐅᑕᐅᒪᓕᕐᒪᑕ, ᐊᒪᓗ ᐅᖃᒃᑲᓂᙱᓪᓗᒋᑦ, 
ᑕᐃᒪᐃᓕᖓᑐᐃᓐᓇᖁᓪᓗᒋᑦ. 
 
ᒐᕙᒪᓐᑯᑦ ᓄᓇᕗᑦᒥ − ᐱᓕᕆᒡᕕᖓᑦ ᐊᕙᑎᓕᕆᔩᑦ 
ᑐᕆᑲᔅ ᒋᓯᖕ (ᒐᕙᒪᓐᑯᑦ ᓄᓇᕗᑦᒥ) ᐊᖏᖃᑕᐅᓚᐅᖏᑦᑐᖅ ᕿᑭᖅᑖᓗᒃᒥ ᐆᒪᔪᓕᕆᔨᓄᑦ, ᐱᕕᑦᓴᑕᖃᓂᙱᒋᐊᖓ 
ᐃᑲᔪᕈᑎᓂᒃ ᓄᓇᓕᓐᓂᒃ.  ᐅᖃᓚᐅᕐᑐᖅ ᐃᒫᒃ ᐸᕐᓇᒍᑦ ᐋᕿᓱᕐᑕᐅᓂᕐᒪᑦ ᓈᒻᒪᒐᓱᐊᕐᑐᒍ ᓄᓇᕗᑦᒥ ᐱᑕᖃᕆᐊᓕᓐᓂᒃ 
ᐊᒻᒪᓗ ᐃᒪᐃᑦᑑᓗᒍ ᑲᓇᑕᒥ ᐸᕐᓇᒍᑦ ᐅᕙᓂ ᐆᒪᔪᕐᓄᑦ ᐊᑦᑕᓇᕐᑐᒦᑦᑐᓄᑦ ᒪᓕᒐᕐᔪᐊᖅ (ᐊᑦᑕᓇᕐᑐᒦᑦᑐᓕᕆᐅᑏᑦ).  
ᐃᓚᓪᓗᒍ ᐃᒫᒃ ᑭᖑᓪᓕᕐᐹᑦ ᐸᕐᓇᒍᑏᑦ ᓈᒻᒪᖏᑉᐸᑕ ᐊᑦᑕᓇᕐᑐᒦᑦᑐᓕᕆᐅᑎᒃᑯᑦ ᐱᑕᖃᕋᔪᑦᑐᓂᒃ, ᐊᖏᔫᙱᑦᑐᖅ 
ᐃᓱᒫᓗᒍᑦ.  ᐅᖃᕐᑐᓂ ᐱᐅᒐᔭᕐᒪᑦ ᑲᑎᒪᔨᓄᑦ ᑐᓴᕐᑎᑦᓯᑉᐸᑕ ᐅᕙᑦᑎᓐᓂᒃ ᕿᓚᒻᒥᐅᔫᒥᔪᒥᒃ ᐅᓪᓗᖏᓐᓂᒃ ᓈᓚᑦᑎᑦᓯᓂᐅᑉ 
ᑕᒪᐅᙵᑎᑦᓯᒋᐊᖃᕋᒥᒃ ᐆᒥᖓ ᑯᕆᔅ ᕼᐊᑦᓴᓐ, ᐋᕿᑦᓱᐃᓂᑯᑦ ᐸᕐᓇᒍᒻᒥᒃ, ᐊᒻᒪᓗ ᑭᐅᒐᓐᓇᕐᑐᓂ ᐊᒥᓱᓂᒃ ᐊᐱᖅᑯᑎᓂᒃ 
ᐊᒻᒪᓗ ᐃᓱᒫᓗᒍᑎᓂᒃ. 
 
ᐊᕙᑎᓕᕆᔩᑦ ᐊᒻᒪᓗ ᓯᓚᐅᑉ ᐊᓯᔾᔨᕐᓂᖓᓂᒃ ᑲᒪᔩᑦ ᑲᓇᑕᒥ 
ᓵᒻ ᐊᐃᕗᕐᓴᓐ (ᑲᓇᑕᒥ ᐊᕙᑎᓕᕆᔩᑦ) ᐃᓱᒪᔪᖅ ᐱᒻᒪᕆᐅᒋᐊᖓ ᑕᒪᓐᓇ ᐊᑕᐅᓯᐊᕐᓗᓂ ᓈᓚᑦᑎᑦᓯᓂᑦ ᐃᓘᓐᓇᑎᒃ 
ᐊᕕᑦᑐᕐᓯᒪᔪᑦ ᑐᓴᕐᓂᐊᕐᒪᑕ ᐊᓯᖏᑕ ᐃᓱᒫᓗᒍᑎᖏᓐᓂᒃ.  ᐱᒻᒪᕆᐅᒻᒥᔪᖅ ᑐᓴᕐᓗᓂ ᒐᕙᒪᓐᑯᑦ ᐅᓂᒃᑳᖏᓐᓂᒃ ᐊᒻᒪᓗ 
ᐱᕕᑦᓴᑕᖃᑦᓯᐊᕐᑐᖅ ᐊᐱᖅᓱᓂᕐᒥᒃᖁᐅ ᐊᒻᒪᓗ ᑭᐅᓂᕐᓂᒃ.  ᐱᐅᓯᖃᕋᓱᐊᔾᔮᖏᑦᑐᑦ ᐊᑐᕐᓂᕐᒥᒃ ᐱᕕᑦᓴᒥᓂᒃ 
ᐅᓂᒃᑳᑐᐃᓐᓇᕐᓗᑎᒃ, ᑭᓯᐊᓂ ᑐᓴᕈᒪᒻᒥᔪᑦ.  ᐅᖃᕐᑐᖅ ᐃᒫᒃ ᑲᓇᑕᒥ ᐊᕙᑎᓕᕆᔩᑦ, ᒪᓕᑦᑐᒋᑦ ᐱᑕᖃᕆᐊᓖᑦ ᐱᒋᐊᓕᖏᑦ 
ᐊᑦᑕᓇᕐᑐᒦᑦᑐᓕᕆᐅᑏᑦ, ᐅᖃᕐᓯᒪᔪᑦ ᐊᑲᐅᓱᕆᔭᒥᓂᒃ ᐸᕐᓇᒍᑎᓂ ᐃᓚᖏᑦ ᐃᓱᒪᒋᔭᑦ ᐱᑕᖃᕐᑎᑕᖏᑦ ᐅᑯᐊ ᒐᕙᒪᓐᑯᑦ 
ᓄᓇᕗᑦᒥ ᐊᒻᒪᓗ ᐃᓚᖏᑦ ᐱᑕᖃᕋᑎᒃ, ᑕᐃᒪ ᐱᐅᒐᔭᕐᑐᖅ ᐱᕕᑦᓴᖃᕐᓗᓂ ᐅᖃᓕᒪᐅᓯᕆᓗᒋᑦ. 
 
ᒥᕐᖑᐃᓯᕐᕕᓕᕆᔩᑦ ᑲᓇᑕᒥ 
ᐅᖄᓚᐅᒻᒦᑦᑐᖃᙱᑦᑐᖅ. 
 
ᓯᓚᕐᔪᐊᖅᒥ ᐆᒪᔪᓕᕆᔩᑦ 
ᐅᖄᓚᐅᒻᒦᑦᑐᖃᙱᑦᑐᖅ. 
 
ᐃᓄᓕᕆᔨᑐᖃᒃᑯᑦ ᑲᓇᑕᒥ 
ᐃᓚᓯᒍᒪᙱᑦᑐᑦ. 

ᑭᖑᓪᓕᕐᒥᒃ ᑲᒪᒋᔭᕆᐊᓖᑦ ᐊᒻᒪᓗ ᒪᑐᓕᕐᑎᓪᓗᒍ ᐅᖃᐅᓯᑦᓴᑦ 

ᐆᒪᔪᓕᕆᔨᕐᔪᐊᓂ ᐃᑦᓯᕙᐅᑕᖅ ᐅᖃᓚᐅᕐᐳᖅ ᖁᕕᐊᓇᕐᑐᖅ ᑲᑎᒪᒍᓐᓇᕋᑦᑕ ᐊᒻᒪᓗ ᐅᖃᓕᒪᐅᓯᕆᓗᒍ ᑕᒪᓐᓇ, 
ᐱᒻᒪᕆᐅᒻᒪᑦ ᐊᒻᒪᓗ ᖁᔭᒋᓪᓗᒋᑦ ᐃᓘᓐᓇᑎᒃ ᐱᖃᑕᑦ ᐃᑲᔪᕐᓂᖏᓐᓄᑦ.  ᑐᑦᓯᕋᕐᑐᓂ ᖃᓄᑐᐃᓐᓇᖅ ᑭᖑᓪᓕᕐᐹᓂᒃ 
ᐃᓱᒪᒋᔭᓂᒃ ᓇᓪᓕᐊᓐᓂᑐᐃᓐᓇᖅ ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑲᑎᒪᔨᖏᓐᓄᑦ. 

ᔭᐃᓴᓐ ᒥᑭ (ᕿᑭᖅᑖᓗᒃᒥ ᐆᒪᔪᓕᕆᔩᑦ) ᖁᔭᓕᓚᐅᕐᐳᖅ ᐃᓘᓐᓇᖏᓐᓂᒃ, ᐱᓗᐊᕐᒃᑐᒥᒃ ᐆᒪᔪᓕᕆᔨᕐᔪᐊᓂᒃ 
ᐱᕕᑦᓴᖃᒃᑲᐃᒻᒪᑕ ᐊᒥᖅᑳᕈᑎᖃᕐᓂᕐᒥᒃ ᐃᓱᒫᓗᒍᑎᖏᓐᓂᒃ ᐊᒻᒪᓗ ᐃᓱᒪᒋᔭᖏᓐᓂᒃ ᐱᓪᓗᒍ ᑭᒃᑯᓕᒫᓂᒃ ᓈᓚᑦᑎᑦᓯᓂᖅ. 

ᐆᒪᔪᓕᕆᔨᕐᔪᐊᑦ ᓇᑦᓯᐅᔾᔨᓛᕐᐳᑦ ᑲᑎᒪᔾᔪᑎᒥᓂᕐᓂᒃ ᑲᑎᒪᓂᕐᒥ ᒫᓐᓇᕈᓗᒃ. 

ᑭᖑᓪᓕᕐᒥᒃ ᑲᒪᒋᔭᕆᐊᓖᑦ ᐆᒪᔪᓕᕆᔨᕐᔪᐊᓂ ᖃᐅᔨᒐᓱᐊᕐᓂᖅ ᐊᑐᐃᓐᓇᕐᓂᒃ ᑐᔪᕐᒥᕕᓐᓂ ᐃᓂᑦᓴᓂᒃ ᐊᒻᒪᓗ 
ᑲᑎᒪᕕᑦᓴᒥᒃ ᑕᑯᓐᓇᖃᑎᒌᓪᓗᓂ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᒧᑦ ᐃᖃᓗᓐᓂ ᐊᒻᒪᓗ ᖃᐅᔨᒐᓱᐊᕐᓗᑎᒃ ᐊᑐᕐᑕᐅᓂᖓᓂᒃ 
ᓈᓚᑦᑎᑦᓯᓂᐅᑉ ᓅᕕᒻᐱᕆᒥ. 

 


